
Kapiya Sén Paulus Kevu Vu
Pilemon

1 Sa Paulus, sa nado karabus rak sén sa nanér
Kerisi Yesu yi gagek rangah. Alu hil arid Timoti
kevu kapiya séné yok vu hong Pilemon sén alu
ahémin neving hong balod nehevong Anutu yi huk
lok ti lo. 2 Alu kevu kapiya séné vu melu he
avéhnomin Apiya, gevu Arkipus sén tu Anutu yi
meho-begb-yi ving hil lo. Log alu kevu vu Yesu-yi-
alam sén yam denesupin sir lok hong beggang lo
pin ving. 3 Hil Amad Anutu luho Meh6bop Yesu
Kerisi degevong hir semusemu nyémasén nok vu
ham beham ayomin gép revuh.

Pilemon Ahé Neving Mehdobop

4Sakwag nevo hong mesa najom rak in hong vu
sa Anutu yoh vu buk pin nebé sahég nivesa vu yi
in hong. > In sa nehango galam denenér bé ahém
neving Mehobop Yesu, bayom neya timu vu yi rot,
log ahém neving Anutu-yi-alam pin ving. 6 Log sa
najom rak bé hil medo jevuh ti, in hil nehevong
ving ggép ti. Lob séné rék gevong begejak ngaa
nivesa vesa pin sén tu hil ngaa in Kerisi-yi-alam
hil 1o ni. 7 Arig-e, yonon! Ahém neving Anutu-yi-
alam megenelok vu sir lob ayoj sepép rak. Gesaga
vo niwéék vu sa ving besa kwag vesa rot.

Pilemon Geko Onesimus Nom Nabé Ari
8Log sa bé ketag ngaa ti vu hong. Kerisi yi meho6
sa, om seyoh vu bé nanér los niwéék vu hong nabé
gwevong nabé séné. 9 Rék mu su rék nabé saga ré,

gak sék nahub ketag vu hong in alu ahéd neving
hil. Yonon, sa Paulus sén sa neketag vu hong lo! Sa
atov rak, gesa nado lok karabus rak sén sa nanér
Yesu Kerisi yi gagek rangah lo. 10Sa ketag vu hong
nabé: Gwelé sa nalug Onesimus nivesa. In sén
sa nado karabus lo, lob sehérin yi yom vu Kerisi
benebé sén tu sa nalug. 11 Wirekek su nevong huk
nivesa menelok vu hong ré, gak gwébeng séné og
rék gevong huk nivesa bedok vu hong gesa geving.

12 Lob sa nehevong yi yok vu hong ggok yahin,
rék mu sagi vong bé sa vepul sa navig len ti vér
behevong yo6k vu hong. 13 Yonon, sa nado lok
karabus rak sén sa nanér Bengd Nivesa rangah,
lob sa nehevongin bé gulin yi bemedo geving sa
in dok nah bom bemedo gegin sa nivesa. 14 Rék
ma gesa su rék gevong jeggin ré, in su genedo in
bé gengogekin ré. Gak mém nabé ngo gemedo
bekwam bo nabé gwevong nivesa vu sa, og mém.
15 Onesimus tah yi vér in hong dus teka, om mak
ngaa saga verup in bé mém rék gweko yi nah gokin
bemedo degwata geving hong. 16 Om gweko yi nok
vu hong, rék mu su gwelé yi nabé hur sén tu ngaa
meris mu. Gak sagak maya gegwébeng og tu arim
ti, om ahém geving yi. YOnon, sahég ving yi rot, rék
mumémmak ahém geving yi kesuu sa, inngo hong
hur rék mém tu arim ving. 17 Genelé sa nebé alu
nehebé lok ti in Yesu yi huk, om gwelé Onesimus
nabé sa, megweko yi nok vu hong.

18Lob nabé vong ngaa ti paya vu hong, ma suvo
lokhong ngaa ti wirek ré, og ggovek, getum gwebé
sarég dok nah in sebo dok. 19 Sengo kevu gagek
séné rak nemag nirdp bé, sa Paulus sengo rék bo



PILEMON 20 iii PILEMON 25

dok nah ngaa séné nyévewen vu hong. (Log sa su
rék nanér vu hong nabé sa nyévewen ti neggép vu
hong in sén sa hako hong yom vu Anutu wirek lo
ré.)

20 Arig-e! Meh6bop yi meho hong, om sa bé gw-
evong ngaa nivesa vu sa. Nabé gweko Onesimus
nok vu hong los ahém nivesa vu yi, og saga rék
gevong besa kwag vesa jak gesa gevong Kerisi yi
huk los ayog sepép. 21 Log serak ni besa kwag
nevo bérék gwevong noh vu gagek sén sa kevu agi.
YOnon, serak ni ggovek ya bé rék gwevong pangsén
rot mekesuu ngaa sén senér vu hong gwébeng agi.

221,0g sa gagek ngwé nahénnebé: Gwero sanyég
ayo ti begép borot, in sa kwag nevo bé Anutu rék
gengo ham jomraksén, lob rék bo sa vér besenok
vu ham.

Gagek Ahé-nivesa-yi

23 Log Epapras séné nedo karabus ving sa rak
sén nenér Kerisi Yesu yi gagek rangah lo. Kwa
nevo hong ving benér bé ahé nivesa in hong.
24 Log sir sén he nehevong Anutu yi huk lok ti
lo, Markus, gAristarkus, geDemas, geLukas lo,
kwaj nevo hong ving bedenenér. 25 Hil Mehobop
Yesu Kerisi yi semusemu medo geving ham pin
anomin.

